Նախագիծ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2017 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՓԵՏՐՎԱՐԻ 16-Ի N 212-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 Ղեկավարվելով Հայաստանի Հանրապետության քաղաքացիական օրենսգրքի 688-րդ հոդվածով, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 2-րդ մասերով և Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 5-րդ կետով սահմանված դրույթներով՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի փետրվարի 16-ի «Անհատույց օգտագործման իրավունքով տարածք ամրացնելու մասին» N 212-Ա որոշման 1-ին կետում <5 տարի ժամկետով> բառերը փոխարինել <10 տարի ժամկետով> բառերով: 
2.  Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո, երկամսյա ժամկետում, «Համալսարանական կրթությամբ կանանց ասոցիացիա» հասարակական կազմակերպության հետ կնքել 2012 թվականի մարտի 26-ին կնքված թիվ 19/002 ոչ բնակելի տարածքի անհատույց օգտագործման պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Համալսարանական կրթությամբ կանանց ասոցիացիա» հասրակական կազմակերպության միջոցների հաշվին:

ՏԵ Ղ Ե Կ Ա Ն Ք

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ՓԵՏՐՎԱՐԻ  16-Ի N 212-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
       Համաձայն ՀՀ կառավարության 16.02.2012թ. թիվ 212-Ա որոշման Երևան քաղաքի, Սարյան 22 հասցեում գտնվող շենքի 12-րդ հարկից 50,2 քառմետր ընդհանուր մակերեսով տարածքը 5 տարի ժամկետով անհատույց օգտագործման իրավունքով տրամադրվել է «Համալսարանական կրթությամբ կանանց ասոցիացիա» հասարակական կազմակերպությանը: 


Հաշվի առնելով, որ ՀՀ կառավարությանն առընթեր պետական գույքի կառավարման վարչության և «Համալսարանական կրթությամբ կանանց ասոցիացիա» հասարակական կազմակերպության միջև կնքված  26.03.2012թ.   թիվ 19/002 ոչ բնակելի տարածքի անհատույց օգտագործման պայմանագրի ժամկետն ավարտվում է 2017 թվականի մարտի 26-ին, «Համալսարանական կրթությամբ կանանց ասոցիացիա» Հ/Կ-ն դիմել է ՀՀ կառավարությանն առընթեր պետական գույքի կառավարման վարչություն՝ անհատույց օգտագործման պայմանագրի ժամկետը ևս 5 տարով երկարացնելու խնդրանքով:

Հաշվի առնելով, որ նշված հասցեում գտնվող շենքում ներկայումս առկա են ազատ տարածքներ, որոնք կարող են օգտագործվել պետության կարիքների համար, ինչպես նաև այն, որ Կազմակերպությունը՝ համաձայն ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի պահանջների, ՀՀ կառավարությանն առընթեր պետական գույքի կառավարման վարչություն է ներկայացրել ծրագրի օրինակելի ձևին համապատաս​խանող ծրագիր, որը համապատասխանում է Հայաստանի Հանրապետության կառավարության ծրագրում ամրագրված պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը՝ սոցիալական քաղաքականության և մարդկային կապիտալի զարգացմանն ու կրթությանն ուղղված ոլորտում, Որոշման նախագծով առաջարկվում է համապատասխան փոփոխություն կատարել ՀՀ կառավարության 26.03.2012թ. թիվ 212-Ա որոշման մեջ, որի արդյունքում Երևան քաղաքի Սարյան 22 հասցեում գտնվող շենքի «Համալսարանական կրթությամբ կանանց ասոցիացիա» Հ/Կ-ի կողմից անհատույց օգտագործման իրավունքով զբաղեցված 12-րդ հարկից 50,2 քառ. մետր մակերեսով տարածքը սահմանված կարգով ևս 5 տարի ժամկետով անհատույց օգտագործման իրավունքով կտրամադրվի «Համալսարանական կրթությամբ կանանց ասոցիացիա»  Հ/Կ-ին: 
ՏԵՂԵԿԱՆՔ

«Հայաստանի Հանրապետության կառավարության 2012 թվականի փետրվարի 16-ի N212-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        27.03.2017թ.                               թիվ   01/83-5/5326-17
ՀՀ կառավարությանն առընթեր անշարժ գույքի կադաստրի պետական կոմիտե

20.03.2017թ.

թիվ  ԱՄ/1950-17
ՀՀ արդարադատության նախարարություն

27.04.2017թ.

թիվ 01/14/6776-17


	1.Նախագծի հիմնավորումներից պարզ չէ, թե Կազմակերպության և պետության միջև համագործակցության (պետություն-մասնավոր) ինչպիսի իրավական հիմքեր են առկա:

2.Նախագծի հիմնավորումներից պարզ չէ, թե Գույքի անհատույց օգտագործման իրավունքով տրամադրումը Կազմակերպությանը արդյոք քննարկվել է պետության կարիքների համար գույքի տնօրինման համատեքստում:
3. Կարգի 2-րդ կետի 1-ին ենթակետի համաձայն, ՀՀ կառավարության անհատույց օգտագործման մասին որոշումը ներառում է անհատույց օգտագործման տրամադրվող անշարժ գույքի  գնահատված արժեքը` ըստ գնահատման վերաբերյալ հաշվետվության, սակայն Նախագծով փոփոխության առաջարկվող ՀՀ կառավարության 16.02.2012թ. N 212-Ա որոշման մեջ նշված է Գույքի սկզբնական արժեքը:

1.Որոշման նախագծի վերաբերյալ առաջարկություններ  և առարկություններ չկան: 
1.Որոշման նախագծի վերաբերյալ առաջարկվում է 1-ին կետից հանել «թվերը և» և «թվերով և» բառերը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


	Քանի որ անհատույց օգտագործման տրամադրվող անշարժ գույքի  գնահատված արժեքը ՀՀ կառավարության  որոշման նախագծում ներառելու վերաբերյալ փոփոխությունը կատարվել է 2013 թվականին, այդ իսկ պատճառով ՀՀ կառավարության 16.02.2012թ. N 212-Ա որոշման մեջ նշվել է Գույքի սկզբնական արժեքը:

Ընդունվել է

	Որոշման նախագծի հիմնավորումներում կատարվել են համապատասխան լրացումներ
Նախագծում կատարվել են համապատասխան փոփոխություններ:




